
AD LECTOREM

Soliloquiorum libros anno 386 compositos 1600 annis
post cum De inmortalitate et De quantitate animae libris
primum librorum manuscriptorum auctoritate editos in
lucem prodire gaudeo. Cum editor morbo gravi affectus
ultimam limam adhibere non potuerit, maximas gratias ago
et Michaelae Zelzer, quae textum apparatusque ipsa
editoris manu scriptos in discos qui dicuntur electronice
inscribendos transtulit plagulisque correctis in paginas dis-
tribuit indicesque composuit, et Iohanni Divjak, qui ad
indices redigendos singula textuum verba calculatoris elec-
tronici ope in ordinem alphabeticum distribuit.

Herbertus Hunger



PRAEFATIO

I. De origine librorum

Augustinus postquam morbo coactus anno 386 Medio-
lani professioni rhetoricae renuntiavit, feriis vindemialibus
peractis in villam Verecundi grammatici in agro Cassiciaco
prope Mediolanum sitam cum matre propinquis familiari-
bus reficiendae valetudinis causa secessit. Ibi composuit
adhuc catechumenus dialogos Contra Academicos, De
beata vita, De ordine et duos Soliloquiorum libros, ut ipse
Deo confitetur (Conf. 9,4,7, CSEL 33 p.201,20-23): Ub: quid
egerim in litteris iam quidem servientibus tibi, sed adhuc
superbiae scholam tamquam in pausatione anhelantibus te-
stantur libri disputati cum praesentibus et cum ipso me solo
coram te. Fusius de Soliloquiorum indole atque ratione dis-
seruit Retract. 1,4,1 (CSEL 36 p.22, 6-16): Inter haec scripsi
etiam duo volumina secundum studium meum et amorem
ratione indagandae veritatis de his rebus, quae maxime scire
cupiebam, me interrogans mihique respondens, tamquam duo
essemus ratio et ego, cum solus essem. Unde hoc opus Solilo-
quia nominavi. Sed inperfectum remansit, ita tamen, ut in
primo libro quaereretur et utcumque appareret, qualis esse
debeat qui vult percipere sapientiam, quae utique non sensu
corporis, sed mente percipitur, et quadam ratiocinatione in
libri fine colligitur ea quae vere sunt esse inmmortalia; in se-
cundo autem de inmortalitate animae diu res agitur et non
peragitur. Ut iam e Soliloquiis (2,7,14; p. 63,8sqq.) clare
elucet, Augustinus istas sermocinationes Soliloquia vocari
et inscribi voluit novo quidem et fortasse duro nomine, sed ad
rem demonstrandam satis idoneo. Cum enim neque melius

quaert veritas possit quam interrogando et respondendo et vix
quisquam inveniatur, quem non pudeat convinci disputantem,
eoque paene semper eveniat, ut rem bene inductam ad discuti-
endum inconditus pervicaciae clamor explodat ... pacatissime,
ul opinor, et commodissime placuil a me ipso interrogatum
mihique respondentem deo adiuvante verum quaerere.

In codicibus titulus Soliloguia praevalet, rarius Solilo-
quium occurrit. Quamvis Augustinum, ut erat antiquitatis
mos, interlocutorum nomina omisisse et novis lineis tantum
vel paragraphis in margine adscriptis vel spatio vacuo re-
licto dialogi vices significavisse verisimile sit, tamen in codi-
cibus adhuc exstantibus disserentium partes modo R(a-
tioni) et A (ugustino), modo R(ationi) et /(omini) assignan-
tur. At non desunt libri manuseripti omni tali distinctione
primitus carentes, in quibus collocutorum nomina vel sigla
posterius ex aliis exemplaribus suppleta sunt.

Augustinus Soliloquia non ad finem, quem sibi propo-
suerat, perduxit. Agro Cassiciaco relicto Mediolani a.387
composuit libellum De inmortalitate animae, quem sibi
commonitorium esse voluerat propter Soliloquia termi-
nanda. De opusculi fortuna non cotidiana et obscuritate
singulari lectorem certiorem fecit Retract. 1,5,1 (CSEL 36
p-25, 12-16): Nescio quo modo me invito exiit (sc. liber) in
manus hominum et inter mea opuscula nominatur. Qui primo
ratiocinationum contortione atque brevitate sic obscurus est, ut
fatiget cum legitur etiam intentionem meam vizque intellegatur
a me ipso.

Anno 388 Augustinus quaestionibus de anima adhuc
occupatus et agitatus Romae dialogum De quantitate ani-
mae scripsit, in quo, ut ipse declarat Retract. 1,7,1 (CSEL
36 p.34, 10-17) de anima multa quaeruntur ac disseruntur, id
est unde sit, qualis sit, quanta sit, cur corpori fuerit data, cum
ad corpus venerit qualis efficiatur, qualis cum abscesserit. Sed
quoniam quanta sit diligentissime ac subtilissime disputatum
est, ut eam, si possemus, ostenderemus corporalis quantitatis

non esse el tamen magnum aliquid esse, ex hac una inquisi-
tione totus liber nomen accepit, ut appellaretur De animae
quantitate.

In dialogo Augustinus praeceptoris munere fungitur
Euodio adulescente et municipali discipuli partem susti-
nente. Euodii nomen in libris manuscriptis non apparet, qui
vices dialogi modo 4 (ugustino) et Ad(eodato) carnaliter sibi
filio, ut soli addunt inter codices vetustiores libri italicae
originis, modo, ut in Soliloquiis, R(ationi) et 4 (ugustino)
discipuli locum obtinenti vel R(ationi) et H(omini) (Paris.
lat. 2697, s.X1), modo libri intentionem recte interpretantes
M (agistro) et D(iscipulo) assignant. Exstant etiam codices
qui interlocutorum sigla prorsus omittunt vel, ut in libris
inde a saeculo X in Gallia septentrionali exaratis accidit,
quorum vetustissimus est Duacensis (Douai) 275, 4(ugu-
stino) magistri, R(enato) discipuli partem tribuunt, ad
quem Augustinus librum primum tractatus De anima et
eius origine direxit. Siglorum varietatem et inconstantiam
consideranti dubium esse non potest quin Augustinus ipse
interlocutorum nomina ut iam in Soliloquiis (cf. supra p. X)
omiserit. Euodii nomen Maurini restituerunt primi Augu-
stini epistula adscita anno 415 ad Euodium iam ad episco-
patum provectum missa, ubi legitur (ep.162,2; CSEL 44
p-513, 4-6): ea fortasse oblitus es, quae te conferente mecum ac
sermocinante conscripst swe de animae quantitate sive de
libero arbitrio.

II. De codicibus

Augustini opuscula, quae hoc volumine continentur,
per totum medium aevum lectitata et descripta esse magno
codicum adhuc exstantium numero comprobatur. Quibus
indagandis cum Academia Scientiarum Austriaca multum

impenderit laboris et opus susceptum paene absolverit!,
omnes codices adhuc notos enumerare supersedeo et anti-
quiores tantum, quibus haec editio nititur, adferre satis
habeo. Quamvis nostra opuscula originis tempore et rerum
quas tractant affinitate sociata sint, tribus tantum codici-
bus antiquioribus (TCK) unita traduntur. Semel (W) Solilo-
quia cum opusculo De inmortalitate animae coniuncta ap-
parent, bis (DJ) cum dialogo De quantitate animae, qui in
duobus codicibus (SL) cum libello De inmortalitate animae
conexus legitur. Sed maior antiquiorum codicum pars haec
opuscula seorsum tradit, ita tamen, ut plerumque cum aliis
Augustini libris copulata sint.

A. Soliloquia

B Codicum qui hunc dialogum tradunt antiquissimus
est Londiniensis bibliothecae Britannicae Add. 43460,
olim Philippicus Cheltenhamensis 12261, a. 1924 ab A.
Chester Beatty comparatus. Praeter quaedam Augustini et
Hieronymi scripta unicum carminis apologetici Commo-
diani poetae exemplar exhibet. Undecim huius codicis
opuscula H. Schenkl enarrat?, accuratiorem descriptionem
E.G. Millar praebet?®.

De origine codicis et forma scripturae E.A. Lowe disse-
ruit*. Chrysostomi homiliis latinis saeculo VII exeunte litte-
ris uncialibus exaratis alia opuscula sub finem saeculi VIII
in monasterio Nonantulano scriptura priore paene deleta

! Die handschriftliche Uberlieferung der Werke des heiligen Augu-
stinus, Vol. 1-5, Wien 1969-1979.

2 Bibliotheca Patrum Latinorum Britannica V, No. 1885 (Wien
1892).

# The Library of A. Chester Beatty. A Descriptive Catalogue of the
Western Manuscripts, Vol. I (Oxford 1927), pp.18-25.

* CLA II (1935) No. 180.181.

superimposita sunt. Recentiorum litterarum forma est ea,
qua illo tempore librarii in Italia septentrionali utebantur.
Codicem iam in catalogo bibliothecae Nonantulanae a. 1331
confecto commemoratum® I.B. Pitra, cum Commodiani
carmen ederet, primus excussit, postea patrum latinorum
editores identidem adhibuerunt.

Soliloquiorum dialogum inter R(ationem) et H(omi-

nem) divisum ff.97r-135v praebent; ff.95v—96v Prologus
praecedit, id est Retractationum capitulum 1,4 ad Solilo-
quia spectans, cuius in fine legitur: INCIPIT LIBER TER-
TIUS DE SOLILOQUIORUM. Secundi libri initium miser-
rime mutilatum est. Subscriptio (f. 135v) haec est: EXPL
DE SOLILOQUIORUM LIBROS DUOS. Textus non ni-
mis diligenter scriptus correctorem eiusdem fere aetatis
(m2) passus est, qui inter lineas vel in margine singula verba
vel integras sententias supplevit et interlocutorum sigla
saepius omissa addidit. Alter corrector coaevus (m3) adno-
tationes hic illic apposuit.
/i Ttalicae quoque originis est codex hodie in biblio-
theca municipali Trevirensi sub numero 149 asservatus,
olim S. Maximini extra muros Treverorum et iam in vetu-
stissimo illius monasterii catalogo s.XI ex. vel s.XII in.
confecto commemoratus®. In Italia septentrionali, ut B.
Bischoff suspicatur, medio saeculo nono exaratus inter alia
Cassiodori libellum De anima, Gregorii Magni Dialogos et
compluria Augustini opuscula continet. Soliloquia prae-
missa Retractatione (1,4) ff.1r-22v, dialogus De quantitate
animae ff.22v-48r, libellus De inmortalitate animae praece-
dente Retractatione (1,5) ff.53r-60r leguntur.

Soliloquiorum et dialogi De quantitate animae textus
uni ut videtur librario debetur; alter scriba coaevus opuscu-

® Gli antichi cataloghi e i codici della abbazia di Nonantola, Studi
e Testi 281, 1 (1955) p.107.

® Cf. G. Becker, Catalogi bibliothecarum antiqui, Bonn 1885,
No.76, p. 179.

lum De inmortalitate animae exaravit. Amanuensis eius-
dem aetatis (m2) paucas lacunas explevit nec non correctu-
ras addidit. Atramento pallido et hodie saepe evanido s.X?
notae marginales copiosae Soliloquiis et libro de Quantitate
animae, rarae opusculo De inmortalitate animae additae
sunt, modo Augustini verba iterantes, modo simplici para-
phrasi explicantes vel quaestiunculis textum ad faciliorem
lectoris usum distinguentes. Vices dialogi in Soliloquiis R(a-
tioni) et 4 (ugustino), in libro De quantitate animae A (ugu-
stino) et Ad(eodato) assignantur.

D Testis italicae traditionis et cum T artiore vinculo
coniunctus est Monacensis lat. 15826 bibliothecae na-
tionalis Bavaricae, olim bibliothecae cathedralis Salisbur-
gensis et iam in elenchum librorum capituli Salisburgensis
s.XII ex. confectum receptus’. Cassiodori libellum De
anima et quinque Augustini opuscula quaestiones de anima
tractantia complectitur. Ff.1r-44v formam minusculae ca-
rolingicae s. XI' usitatae exhibet; ff.45r-100v manus librarii
coaevi in scriptura quae dicitur beneventana versati appa-
ret®. Dialogus De quantitate animae inter 4(ugustinum) et
Ad(eodatum) divisus ff.22v-55v legitur, Soliloquia Retrac-
tatione adiuncta (1,4) ff.61v-83v sequuntur. R(atio) et 4(u-
gustinus) colloquuntur. Soliloquiorum textus lacunis non
caret, quas altera manus beneventana (m3) explevit.

C Inter Soliloquiorum codices in Germania exaratos
aetate et textus praestantia codex Casselanus 2° Ms.
theol. 30, olim Fuldensis, eminet. Qui s.IX' scriptus origi-
nem Fuldensem prae se fert etiam in eo quod, ut in celeber-
rimo illo Germaniae scriptorio haud semel accidit, litte-
rarum formam partim anglosaxonicam (ff.1r-15v;

7 (f. Mittelalterliche Bibliothekskataloge Osterreichs, Vol. IV
(1966) p.19, 11. 32-34.

8 Cf. E.A. Lowe, The Beneventan Script, Oxford 1914, p.91 n. 2,
p-205 n. 2, p.262.

43v-56v), partim carolingicam (ff.16r-43r) exhibet. Nostra
opuscula continet, quae etiam in codd. T et K, alio sane
ordine coniuncta, apparent. Soliloquia ff.1r-16r leguntur,
libellus De inmortalitate animae et dialogus De quantitate
animae praemissis Retractationum capitulis (1,5. 1,7)
ff.17r-56r sequuntur. Corrector coaevus (m?2) litteris anglo-
saxonicis usus lacunas explevit et interlocutorum sigla in
archetypo ut videtur omissa addidit; librarius carolingicus
eiusdem aetatis (m3) varias lectiones vel coniecturas sub
siglis al et ! supra lineas et in margine adscripsit. Partes
dialogi in Soliloquiis R(ationi) et 4(ugustino), in libro De
quantitate animae M (agistro) et D(iscipulo) tribuuntur.
H Codex bibliothecae universitatis Herbipolitanae
M.p.th.f.49, olim cathedralis S. Kyliani, ante annum 838
episcopo Humberto regnante exaratus Bedae martyrolo-
gium et ff.35r-73v Augustini Soliloquia praecedente prologo
(Retract. 1,4) praebet. Soliloquiorum textus una manu
scriptus ss. IX et XII correctores (m2, m3) expertus est.
Variae lectiones ff.40r et 50v sub siglo af in margine notan-
tur. R(atio) et H(omo) dialogi partes tenent. Amplius de
hoc codice B. Bischoff et J. Hofmann tractaverunt?.

K Eiusdem fere aetatis est codex in monasterio Au-
giensi scriptus et hodie in bibliotheca publica Badensi
urbis Caroliruhensis sub siglo Aug. perg. CCXXXVT asser-
vatus. Praeter Ambrosii librum De bono mortis ff.33r-51r
Augustini opusculum De inmortalitate animae, ff.51v-109r
dialogum De quantitate animae continet, Soliloquia Re-
tractatione addita (1,4) ff.111r-147v sequuntur. Codicem
iam in catalogo bibliothecae Augiensis s.IX? confecto com-
memoratum'® ante mediam eiusdem saeculi partem com-
plures librarii Augienses exaraverunt, inter quos etiam ma-

® Libri Sancti Kyliani, Wiirzburg 1952, pp.34.35.124.125.
19 Cf. Mittelalterliche Bibliothekskataloge Deutschlands und der
Schweiz T (1918) p.264, 1. 22.

nus Reginberti illustris bibliothecarii et scriptoris depre-
henditur (ff.86v—88v, 90v — 109r). Soliloquiorum textus uni
debetur librario. Cuius socordia vel vitio exemplaris, quod
descripsit, factum est, ut verba (inter)posito velamento
(1,13,22; p. 34,3) usque ad verba videri quic(quam) (2,4,5;
p.53,8) post verba cum te rogassem (1,4,10; p.18,1) transpo-
sita legantur. Soliloquia vix correctiones subierunt, at libra-
rii neglegentia mendis abundant, quorum maximam par-
tem ab apparatu seclusi, quoniam ad rem criticam nihil
conferunt. R(atio) et H(omo) colloquuntur. Libellum de
inmortalitate animae unus librarius scripsit, cuius manus
etiam in prima parte dialogi De quantitate animae apparet.
Seriptor coaevus (m2) paucas correcturas sub siglo % addi-
dit; ipse dialogum De quantitate animae retractavit, cui
scribendo tres ut videtur amanuenses operam navaverunt.
Sigla interlocutorum desiderantur.

F Codex bibliothecae universitatis Lugduni Bata-
vorum Voss. lat. Q.75 ante medium saeculum nonum in
Germania occidentali, fortasse in scriptorio Augiae divitis,
ut B. Bischoff censet, exaratus est. Praeter alia Cassiodori
libellum De anima, Augustini Soliloquia, opusculum De
disciplina christiana, epistulam ad Hieronymum de origine
animae directam (ep.166) amplectitur. Soliloquiorum
textum unus librarius ff.62r-87v diligenter exaravit et cor-
rexit. R(atio) et H(omo) sermonem inter se dividunt. Post
Alexandrum Petavium hunc codicem Isaac Vossius et Ge-
rardus Vossius possederunt.

Q Inter codices Soliloquiorum in Gallia scriptos aetate
primum locum tenet Valencianus 247 (237), olim mona-
sterii S. Amandi, hodie in bibliotheca municipali oppidi
Valenciennes asservatus. Primo vicennio s.IX exaratus
praeter alia Ambrosii de fide 1. III-V et ff.71r-125r Augu-
stini Soliloquia continet. F. 70r/v Prolocus (sic) ex libro
Retractationum ... (1,4) praecedit ab amanuensi s. XII (m2)
scriptus, qui textum mendosum, sed cum codice H perspi-

cua affinitate coniunctum aliis libris adhibitis correxit. F.
1251 haec legitur subscriptio litteris uncialibus exarata:
DEO PROTEGENTE ET REMIGIO ABBA TUBENTE
AIGLULFUS NIMIUM PECCATOR FECIT HUNC LI-
BELLUM..."". Ut B. Bischoff me certiorem fecit, neque
abbatis neque librarii nomen ad monasterium ullum adhuc
notum referri potest, sed dubium non est quin hic codex in
Gallia scriptus sit. Disputatio inter E(ationem) et H(omi-
nem) dividitur.

N Codex miscellaneus bibliothecae medicae Monte-
pessulanae (Montpellier, Ecole de Médecine) 137, olim
oratorii Trecensis (Troyes, Fonds de Pithou)'?, varia Augu-
stini opuscula et excerpta ss. IX-XII exarata continet.
Pars, quae ff.147v —166v Soliloquia Retractatione adiuncta
(1,4) exhibet, in scriptorio Suessionensi (Soissons), ut B.
Bischoff suspicatur, ante s.IX med. scripta est. Solilo-
quiorum textus nullis fere mendis deformatus nitidisque
litteris clarus uni debetur librario. R(atio) et A(ugustinus)
disputant.

J Codex olim monasterii Augiensis, hodie in biblio-
theca publica Badensi urbis Caroliruhensis numero Aug.
perg. CXCV signatus inter alia ff.2r-18r Augustini Solilo-
quia Retractatione accedente (1,4) continet. Ff.18r-37v
J11- lib. solilo. de quantitate animae sequitur. Complures ut
apparet librarii hibernici in regione Suessionensi (Soissons)
vel Laudinensi (Laon) hunc codicem binis plerumque co-
lumnis, partim in foliis rescriptis ante s.IX med. exarave-
runt. De codicis origine B. Bischoff disseruit', I. Kirchner

11 Cf. Colophons des Manuscrits occidentaux des Origines au X VI®
Siécle T 1., Fribourg 1965, no. 317.

12 Cf. Catalogue Général des Manuscrits des Bibliotheques Publi-
ques des Départements, Quarto Series I (1849) p.335.

13 Cf. Mittelalterliche Studien II, Stuttgart 1962, p.52; id. ,Irische
Schreiber im Karolingerreich®, Colloques Internationaux du Centre Na-
tional de la Recherche Scientifique 561, Paris 1977, pp.53. 54.

codicis specimen exhibet'*. Augustini opuscula glossis hi-
bernicis et latinis abundant, quae supra lineas vel in mar-
gine a scriptore coaevo (m2) adscriptae singula verba, rarius
sententiarum sensum explicant. Glossarum maximam par-
tem W. Stokes et J. Strachan publici iuris fecerunt'. Cor-
rector eiusdem aetatis (m3) siglo  explanationes et varias
lectiones aliunde desumptas, quas quidem saepe a coniectu-
ris vix dignoscere possis, inter lineas addidit. Vices dialogi
in Soliloquiis et in libro De quantitate animae R(ationi) et
A(ugustino) assignantur.

w Codex Guelferbytanus Gud. lat. 184, 4° olim
consiliarii et philologi Marquard Gude (1635-1689),
ff.2r-47r Augustini Soliloquia et ff.48r-60v opusculum De
inmortalitate animae complectitur, quod desinit mutile
verbis cogere ut corpus sit (13,21; p.123,9). Ff. Ir-2r et
47r-48r capitula ex Retractationibus desumpta (1.4; 1,5)
praecedunt. Liber humiditate valde attritus ex duobus ter-
nionibus et sex quaternionibus romanis numeris in imo
margine notatis — ternio primus numero caret — compositus
est. Diligentia librarii, qui codicem binis columnis ante s.IX
med. in Gallia septentrionali exaravit, vel ex eo apparet,
quod in Soliloquiis dialogi vices semper nova linea distinxit.
R(atio) et A(ugustinus) interlocutores sunt.

0 Codex bibliothecae municipalis Audomaropolita-
nae (Saint-Omer) 267, olim abbatiae S. Bertini, s.X! in
Gallia septentrionali exaratus inter alia ff.1v—27v Augustini
Soliloquia Prologo praecedente (Retract. 1,4) praebet. Liber
primus desinit mutile verbis sunt igitur res mortales (sic)
nihil (1,15,29; p.43,12). Soliloquiorum textum unus libra-
rius seripsit et paucis locis correxit. R(atio) et 4 (ugustinus)
colloquuntur.

" Scriptura latina libraria, 2Monachii 1970, tab. 17.
'* Thesaurus palaeohibernicus II, Cambridge 1903, pp.IX, 1-9.

G Codex bibliothecae universitatis Lugduni Bata-
vorum Voss. lat. Q. 129, olim monasterii-S. Maximini
Miciacensis (Micy apud Orléans) tria Augustini scripta am-
plectitur: De opere monachorum, Soliloquium, De natura et
origine animae. Tres librarii Soliloquiorum textum Retrac-
tatione adiuncta s.IXex., ut K.A. De Meyier quidem cen-
set'®, 5. X in., ut B. Bischoff me monet, in Gallia septentrio-
nali ad orientem vergente ff.29r-61v exaraverunt. Duo cor-
rectores (m2,m3), quorum manus vix distingui possunt,
librum paucis locis retractaverunt. Partes dialogi R(ationi)
et A(ugustino) assignantur. Post Alexandrum Petavium
hunc codicem Isaac Vossius et Gerardus Vossius possede-
runt.
Rouen 469 Codex bibliothecae municipalis Rotomagen-
sis 469, olim monasterii Fiscannensis (Fécamp), s.X1I scrip-
tus praeter alia quinque Augustini opuscula continet. Soli-
loquia ab uno librario exarata ff.42"-62" leguntur. Vices
dialogi R(ationi) et 4 (ugustino) tribuuntur. Codicis Roto-
magensis testimonium hic illic attuli, quod saepe lectiones
exhibet, quas Maurini recentioribus plerumque manuscrip-
tis usi in suam editionem receperunt.

Denique ad codices vetustiores in Hispania scriptos
convertamur.
R Codex Rivipulensis 106 archivii Coronae Arago-
nensis (Barcelonae), olim abbatiae Rivipulensis (Ripoll).
Amplam huius codicis descriptionem R. Beer et Z. Garcia'”
praebent. Soliloquia s.IX? in Catalonia paucis lineis excep-
tis ab una ut apparet manu exarata ff.27v-50r leguntur.
Librarius litteris minusculis carolingicis utitur, quae modo
crassiorem, modo tenuiorem ductum exhibent, sed compen-

16 (odices Vossiani latini 1T, Leiden 1975, p.280.

17 R. Beer, Die Handschriften des Klosters Santa Maria de Ripoll
I, Wien 1907, pp.54, 59-67; Z. Garcia, Bibliotheca Patrum Latinorum
Hispaniensis 1T, Wien 1915, pp.56-58.

diorum forma est ea, quae in manuscriptis visigothicis de-
prehenditur. Textum mendosum corrector eiusdem fere aeta-
tis (m2) retractavit. R(atio) et 4 (ugustinus) colloquuntur.

E Codex Escorialensis S.II1.32 e collectione li-
brorum, quos s.XVII Comes-Dux de Olivares possedit, in
vetustiore parte s.IX scripta ff.143r-158v (de folio 143 nihil
nisi misera lacinia servata est) Soliloquia praebet. Codex
scriptura continua et litteris visigothicis exaratus f.144r a
verbis per menses Incrementis (1,1,4; p.8,4) incipit, inter
ff.149 et 150 maiore lacuna deformatus est, verbis temere
aliquid conces(sisse) (2,3,4; p.51,17) mutile desinit. Dialo-
gus inter R(ationem) et H(ominem) dividitur.

Non est mirandum quod oratio magna libri primi Soli-
loquiorum (1, 2-6; inc.: Deus universitatis conditor), exi-
mium specimen Augustini pietatis et artis, etiam extra
totius operis contextum saepius traditur. Vetustiora exem-
pla sunt haec:

Bibl. Brit. Royal 2 A XX Londiniensis bibliothecae
Britannicae Royal 2 A XX inter alias preces orationis
excerptum ff.23r-24r servavit. Textus orationis lacunosus
s.VIII ex., ut E.A. Lowe censet'®, litteris anglosaxonicis
scriptus non prorsus negligendus est, quia hic illic genuinas
tradit et fulcit lectiones.

Laon 113 Integram orationem capitulo primo libri
primi praecedente (PRAEFATIO ORATIONIS SOLILO-
QUIORUM SANCTI AUGUSTINI EPISCOPI) tradit co-
dex bibliothecae municipalis Laudunensis 113, olim cathe-
dralis S. Mariae virginis, ante s. IX med. in Gallia septen-
trionali ad orientem vergente exaratus.

Monacensis lat. 6407 Vetustioribus Soliloquiorum frag-
mentis denique brevissimum excerptum e libro secundo
adnumerandum est (2,2,2; p.48,1-22: inc. Si manebit semper

18 CLA II (1935) No. 215.

mundus, expl. occidit veritas), quod codex Monacensis lat.
6407 bibliothecae nationalis Bavaricae, olim cathedralis S.
Mariae Frisingensis, s.IX in. in scriptorio Veronensi exara-
tus'® ff.103v-104r exhibet. Quamquam ad rem criticam
nihil novi adfert, tamen fragmentum omittere nolui, quia
interlocutorum siglis caret.

B. De inmortalitate animae

S Codex Sessorianus XVI (2101) bibliothecae natio-
nalis Romanae, olim monasterii S. Crucis in Hierosolymis,
Augustini opuscula De quantitate animae (ff.3r-44r) et De
inmortalitate animae (ff.45r-57v) continet. Capitula ex Re-
tractationibus sumpta (1,7; 1,5; f.2v et ff.44r-45r) praece-
dunt. Codicem in catalogo bibliothecae Nonantulanae a.
1166 scripto iam commemoratum® ante s.IX med. unus
librarius in scriptorio illius monasterii exaravit, alter eius-
dem fere aetatis (m2) nigriore atramento usus correxit.
Dialogus De quantitate animae inter Awug(ustinum) et
Ad(eodatum) divisus est.

7 Codex Trevirensis bibliothecae municipalis 149
$.IX med. Vide supra p. XIII.
M Codex Ambrosianus M 1 sup.membr. 8, olim mo-

nasterii S. Columbani Bobiensis inter alia exhibet Augustini
opuscula De decem chordis (serm. 9) et ff.31v-45r De in-
mortalitate animae Retractatione praemissa (1,5). Unus
librarius post s.IX med. in Italia septentrionali ut videtur
codicem scripsit et correxit.

C Codex Casselanus 2° Ms. theol. 30, s.IX" scriptus.
Vide supra p. XIV.

19 (Of. B. Bischoff, Die siidostdeutschen Schreibschulen I (1940)
p-149.

20 Cf. G. Gulotta, Gli antichi cataloghi e i codici della abbazia di
Nonantola, Studi e Testi 281, 1 (1955) pp.40. 41.

K Codex Augiensis perg. CCXXXVI bibliothecae pu-
blicae Badensis ante s.IX med. exaratus. Vide supra p. XV.

L Codex Augiensis perg. XCV, hodie in bibliotheca
publica Badensi urbis Caroliruhensis asservatus varia Au-
gustini opuscula complectitur. Libellus De inmortalitate
animae ff.71v-78v apparet; dialogum De quantitate ani-
mae interlocutorum siglis carentem et maiore lacuna defor-
matum (14,24-21,36; pp. 161,4-175,10) ff.78v-100r exhi-
bent. Textus medio fere s.IX in scriptorio Augiensi scriptus
uni debetur librario et ab altero (mZ2) eiusdem fere aetatis
correctus est.

¥ Codex Parisinus lat. 2718 bibliothecae nationalis,
olim Colbertinus 1593 (4593), deinde Regius 4223, inter alia
Augustini libros In epistulam Iohannis ad Parthos, De
gratia et libero arbitrio, De correptione et gratia praebet.
Opusculum De inmortalitate animae Retractatione prae-
missa (1,5) ff.115v-124r legitur. Codicem formae singularis,
cuius latitudo (240 mm) altitudinem (155 mm) superat, in
scriptorio palatii, ut B. Bischoff suspicatur, secundo vicen-
nio s.IX librarius scripturae carolingicae Turonensis peritus
exaravit et corrector coaevus (m2) hic illic retractavit.

A Codex Parisinus lat. 17349 bibliothecae nationalis,
olim monasterii S. Cornelii oppidi Compiégne, ille ,,Corneli-
ensis pervetustus® Maurinorum est. Medio fere saeculo IX
in scriptorio Corbeiensi (Corbie) scriptus Cypriani litteras et
opuscula, eiusdem sancti passionem et Orosii librum apolo-
geticum continet. Augustini libellus De inmortalitate ani-
mae ab uno librario exaratus Retractatione praemissa
ff.149r-164v legitur; mutile desinit verbis a se distare con-
vincitur (16,25; p.128,21).

w Codex Guelferbytanus Gud. lat. 184, 4°, s.IX
med. Vide supra p. XVIII.

U Codex Parisinus lat. 13361 bibliothecae nationalis,
olim S. Germani a Pratis, ille ,Germanensis® est, quem

Maurini adhibuerunt, cum Augustini libros De libero arbi-
trio ederent?!. Libellus De inmortalitate animae ab una
manu s. X1 diligenter scriptus Retractatione adiuncta (1,5)
ff.64r-76v legitur.

C. De quantitate animae

S Codex Sessorianus XVI (2101) bibliothecae natio-
nalis Romanae ante s. IX medium scriptus. Vide supra
p- XXI.

T Codex Trevirensis bibliothecae municipalis 149
s.IX med. Vide supra p. XIII.

D Codex Monacensis lat. 15826 bibliothecae nationa-
lis Bavaricae s.XIin. Vide supra p. XIV.

C Codex Casselanus 2° Ms. theol. 30, s.IX! scriptus.
Vide supra p. XIV.

K Codex Augiensis perg. CCXXXVI bibliothecae pu-
blicae Badensis ante s.IX med. exaratus. Vide supra p.XV.

L Codex Augiensis perg. XCV bibliothecae publicae
Badensis 8.IX med. scriptus. Vide supra p. XXII.

V Ms. 896 bibliothecae publicae Darmstadtiensis,
olim cathedralis Constanciensis, deinde monasterii Wein-
gartensis, in vetustiore parte ff.219v-241v dialogum De
quantitate animae continet. Textum s.IX? litteris carolingi-
cis alemannicis a quattuor librariis exaratum Wolferad
clericus Constanciensis (m. post.) quarto vicennio s.XI revi-
sit et notis marginalibus variisque lectionibus instruxit;
Retractationum capitulum (1,7) £.219r addidit. M (agister)
et D(iscipulus) colloquuntur, quorum locum in libri fine hic
illic R. et Q. tenent. J. Autenrieth de hoc codice disseruit®?.

21 Cf. CSEL 74, p.IX.
22 Dje Domschule von Konstanz zur Zeit des Investiturstreites,
Stuttgart 1956, p.82.




























































